
Misioni ynë
Ne përpiqemi të jemi banka lidere për Ndërmarrjet e 
Mesme dhe të Vogla (NMV-të) në  tregun tonë, si dhe për 
klientët privatë që kanë kapacitet për të kursyer dhe që 
preferojnë të bankojnë përmes kanaleve elektronike, 
duke ndjekur praktika bankare të qëndrueshme dhe të 
orientuara drejt ndikimit.

Duke vepruar kështu, ne duam të gjenerojmë kthime të 
qëndrueshme afatgjata dhe të sjellim ndikim pozitiv tek 
ekonomia dhe shoqëria ku punojmë.



Përmbledhje e vitit financiar

FORCIM I POZICIONIT
NË TREG                                             

Në vitin 2023 zgjeruam portfolion
tonë të kredive me 10.9%.
Vĳimësi e suksesshme e klientëve
tanë NVM pavarësisht kushteve
sfiduese të tregut.
Bankimi Digjital efektiv i kontribuon
rritjes së fuqishme të depozitave
me 4.5%.
Vazhdojmë të ruajmë kapitalizim
solid që reflektohet në një raport
total të kapitalit rregullator prej
16.8% dhe një raport të levës prej
9.9%.

PERFORMANCË E MIRË
FINANCIARE PËRTEJ
SYNIMEVE

Rritja e të ardhurave nga interesi,
shoqëruar me kosto të ulët të rrezikut,
ka çuar në Kthim në Ekuitetin Mesatar
(KEM) prej 20.8%, duke tejkaluar
objektivin tonë të parashikuar
prej 17.1%.

Fitimi para tatimit dhe lejimit për
humbjet nga kreditë u rrit për 14%
krahasuar me një vit më parë,
kryesisht për shkak të një margjine
neto më të fortë të interesit.
(3.5%).

FOKUS I FUQISHËM TEK
QËNDRUESHMËRIA

Rritja e portfolios sonë të kredive të
gjelbra me 5.5% thekson angazhimin
tonë në investime për efiçiencën e
energjisë dhe investimet e gjelbra.
Brenda totalit të portfolios, kreditë e
gjelbra zënë një peshë prej 15.6%.

Ruajtja e cilësisë së lartë të portfolios
i atribuohet marrëdhënies së ngushtë
me klientët tanë, që ka rezultuar në
uljen e peshës së kredive
joperformuese në 1.3%.

SYNIMET PËR 2024 DHE
PERSPEKTIVA AFATMESME 

 

Në vitin 2024, ne synojmë të
vazhdojmë të rrisim portfolion tonë
të kredive duke e zgjeruar me
portfolion e kredive të gjelbra. 
Jemi të përkushtuar të zgjerojmë
burimin tonë kryesor të financimit
nga klientët privatë dhe nga ata të
biznesit.
Do të fokusohemi në sigurimin e
niveleve të qëndrueshme të kthimit
nga ekuiteti dhe në menaxhimin
efektiv të raportit kosto-të ardhura.

Kthimi në ekuitetin
mesatar

Raporti kosto-të
ardhura

Total raporti i kapitalit
rregullator

Dhjetor- Dhjetor- Dhjetor- Dhjetor- Dhjetor- Dhjetor-

Përqindja e kredive
joperformuese

Kostoja e rrezikut Magjina neto e interesit

Dhjetor- Dhjetor- Dhjetor- Dhjetor-Dhjetor- Dhjetor-

Rritja e portfolios së kredive dhe pjesa e portfolios së kredive të gjelbra

Portofolio e kredive (në EUR m)Kreditë e gjelbra

Të dhënat financiare kyçe

Dhjetor- Dhjetor- Dhjetor- Dhjetor- Dhjetor-



Për informacion të detajuar në lidhje me qasjen tonë ndaj qëndrueshmërisë, ndikimin dhe kontributin tonë në
Objektivat e Zhvillimit të Qëndrueshëm, ju lutemi referojuni Raportit të Ndikimit të Grupit ProCredit.

ProCredit sot

R A P O R T I  V J E T O R

Përgjatë gati një çerek shekulli, Banka ProCredit e ka evoluar adaptueshmërinë e vet përballë 
mjediseve dinamike. Në thelb, kjo qëndrueshmëri buron nga njerëzit tanë - një ekip i ndërtuar me 
profesionistë dhe menaxherë të aftë, që mishërojnë angazhimin tonë për ndikim kuptimplotë. Ky 
dedikim harmonizohet me perspektivën në zhvillim të Bankës ProCredit për zhvillimin ekonomik, 
duke kaluar nga mbështetja financiare drejt një qasjeje proaktive dhe të strukturuar për të nxitur 
rritjen e qëndrueshme ekonomike.

Strategjia jonë e përditësuar e biznesit është e orientuar drejt forcimit të zhvillimit të biznesit 
tonë dhe ruajtjes së rritjes fitimprurëse. Në qendër të kësaj strategjie është zgjerimi i konsider-
ueshëm i pranisë sonë në segmentet e NMV-ve dhe të shitjes me pakicë, që synon të zgjerojë 
ndikimin tonë përmes përshkallëzimit dhe inovacionit. Ne aspirojmë ta zgjerojmë shtrirjen tonë 
tek klientët privatë duke i shtrirë shërbimet tona tek një audiencë më e gjerë, përmes ofrimit të 
zgjidhjeve bankare të grupit tonë. Gjithashtu, ne jemi të përkushtuar të respektojmë praktikat e 
përgjegjshme të kredidhënies, duke i dhënë përparësi kapacitetit ripagues të kreditorëve dhe 
duke siguruar transparencë në normat tona të interesit. Synimi ynë është të nxisim një kulturë 
kursimi dhe përgjegjësie financiare, duke shërbyer si fener i kredimarrjes së përgjegjshme në 
tregun tonë.

Ne besojmë fuqimisht se veçantia e ProCredit-it, në mesin e bankave dhe institucioneve të tjera 
financiare, qëndron në përkushtimin tonë të palëkundur për të vlerësuar ndikimin mjedisor të 
veprimeve dhe operacioneve tona. Ky parim është i rrënjosur thellë në qasjen tonë të biznesit, që 
plotëson fokusin tonë tek zhvillimi i qëndrueshëm. Me sytë nga e ardhmja, ne jemi të përkushtu-
ar për të përcaktuar standardet në çështjet mjedisore, sociale dhe të qeverisjes (ESG). Aspiratat 
tona përfshĳnë objektiva ambicioze, si arritja e emetimeve neto zero për të gjithë portfolion tonë 
të kredive. Duke u bazuar mbi këtë themel, ne kemi shpalosur plot krenari këtë vit parkun tonë 
diellor ProEnergy me kapacitet prej 3 MW. Kjo nismë siguron energji të pastër ekuivalente me 
energjinë elektrike të konsumuar prej afro 500 familjeve, duke shënuar një hap të rëndësishëm 
drejt energjisë së pastër në vend. Po ashtu, arritëm një moment historik të rëndësishëm me 
certifikimin e avancuar EDGE për ndërtime për zyrën tonë qendrore, duke u bërë pranuesit e parë 
në rajon të këtĳ vlerësimi prestigjioz. Në vitin 2023, ne gjithashtu zhvilluam në mënyrë proaktive 
Planin e Veprimit Gjinor, të parin e kësaj natyre, duke theksuar zotimin tonë për forcimin dhe 
zyrtarizimin e nismave tona për fuqizimin e grave.



MENAXHMENTI

Visar Paçarada
Kryeshef Ekzekutiv i Përkohshëm

Bejtë Cakaj
Anëtar i Bordit Menaxhues

Parimet e Bankës ProCredit si ndaj klientëve, ashtu edhe ndaj stafit, janë parime të bashkëpun-
imit dhe partneritetit, sidomos kur përballemi me situata sfiduese. Ne i trajtojmë problemet kom-
plekse së bashku, me respekt të ndërsjellë dhe me ndjenjë të përbashkët përgjegjësie. Kjo qasje 
unike është e rrënjosur thellë në kulturën tonë të brendshme që ushqehet dhe formësohet çdo 
ditë përmes mendimeve dhe veprimeve tona kolektive. Thelbi i bankës sonë është ndërtuar nga 
identitetet individuale të pjesëtarëve të ekipit tonë, duke theksuar se janë njerëzit, jo vetëm 
deklaratat e misionit, ata që na përcaktojnë kush jemi. Kjo filozofi është bazamenti i komunitetit 
tonë, ku ushqejmë zotërim dhe përgjegjësi të përbashkët për ruajtjen e vlerave dhe parimeve të 
Bankës.



BB
Banka ProCredit
është banka e
vetme në Kosovë
e vlerësuar nga
agjencia
ndërkombëtare e
vlerësimit Fitch
Ratings.

E mbikëqyrur nga Ne punojmë në përputhje me praktikat më të
mira bankare dhe standardet rregullatore në
Gjermani, sistem bankar ky që është dëshmuar
të jetë më i qëndrueshmi në Evropë. Bankat e
konsoliduara ProCredit janë nën mbikëqyrjen
e BaFin - Autoriteti Federal i Mbikëqyrjes
Financiare Gjermane.

Struktura e aksionarëve

Banka ProCredit Kosovë është në pronësi të ProCredit Holding AG, kompanisë mëmë të grupit 
ProCredit me fokus të veçantë në zhvillimin ekonomik, si dhe me veprimtari të zgjeruar në 
Evropën Juglindore dhe Lindore.

Sipas njoftimeve të disponueshme për të drejtat e votës ose deklarimeve vullnetare, në fund të 
vitit, afërsisht 53% e aksioneve të ProCredit Holding mbaheshin nga aksionerët më të mëdhenj:
Zeitinger Invest GmbH, Kreditanstalt für Wiederaufbau (KfW), DOEN Participaties BV, dhe Banka 
Evropiane për Rindërtim dhe Zhvillim. Përveç kësaj, ProCredit Sta Invest GmbH & Co. KG mban një 
aksion prej rreth 2.5%.

Shoqata e Sigurimeve dhe Anuitetit të Mësuesve të Amerikës zotëron midis 5% dhe 10% të 
aksioneve. Nontimi i lirë, i përcaktuar nga Bursa Gjermane si zotërim nën pragun prej 5% të të 
drejtave të votës, ishte rreth 39% më 31 dhjetor 2023, sipas njoftimeve për të drejtën e votës ose 
zbulimeve vullnetare. Këtu përfshihen investimet prej më shumë se 3% të ProCredit Holding AG 
nga FMO (Kompania Holandeze e Zhvillimit Financiar), BIO (Kompania Belgjike e Investimeve
për vendet në zhvillim) dhe MainFirst.

(1) Sipas deklarimeve vullnetare nga Zeilinger Invest më 13 prill 2023 (shih "Informacione të tjera" në seksionin Marrëdhëniet me Investitorët në uebfaqen e 
ProCredit Holding); (2) Sipas deklarimeve vullnetare nga KfW më 17 prill 2023 (shih "Informacione të tjera" në seksionin Marrëdhëniet me Investitorët në uebfaqen 
e ProCredit Holding); (3) Sipas deklarimeve vullnetare nga ODEN Participaties më 14 prill 2023 (shih "Informacione të tjera" në seksionin Marrëdhëniet me 
Investitorët në uebfaqen e ProCredit Holding); (4) Sipas njoftimeve për të drejtën e votës më 23 maj 2023; (s) Sipas njoftimeve për të drejtat e votës më 29 tetor 
2016

Struktura e aksionarëve e paraqitur më sipër bazohet në njoftimet publike për të drejtat e votës nga EBRO dhe TIAA dhe në rastin e Zeilinger Invest GmbH, KfW dhe 
ODEN Participaties B.V., në zbulimin vullnetar të të drejtave të votës (shih "Njoftimet për të drejtat e votës" dhe "Informacione të tjera" në seksionin Marrëdhëniet 
me Investitorët në uebfaqen e ProCredit Holding). Kjo ndarje është llogaritur duke krahasuar numrin e të drejtave të votës të raportuara nga aksionarët në datat e 
sipërpërmendura me numrin total të të drejtave të votës (aktualisht 58,898,492). ProCredit Holding AG ka bërë përpjekje të arsyeshme për të paraqitur një pasqyrë 
realiste të strukturës së aksionarëve. Megjithatë, për shkak të kufizimeve në disponueshmërinë dhe verifikueshmërinë e të dhënave bazë, ProCredit Holding AG 
nuk merr asnjë përgjegjësi që informacioni i paraqitur këtu është i saktë, i plotë dhe i përditësuar.



mPOS

Qasja digjitale

Teknologjia dhe digjitalizimi po shndërrohen gjithnjë e më shumë në prioritet të operacioneve 
bankare. Kjo vlen edhe për Bankën ProCredit: automatizimi dhe digjitalizimi jo vetëm që 
përmirësojnë përvojën e klientëve tanë, por krĳojnë edhe avantazh konkurrues për bankën. 
Banka ProCredit përdor teknologji të avancuar për t’u ofruar shërbime klientëve. Në vendet ku ne 
veprojmë, jemi pionierë të inovacionit të industrisë financiare.

Banka ProCredit Bank është banka e parë në Kosovë që ka digjitalizuar me sukses pothuajse të 
gjitha transaksionet jo-financiare. Krahas këtyre përparimeve, vitet e fundit banka ka zgjeruar 
funksionet e platformës së vet të e-Banking duke shtuar shërbime të reja, si aplikimi për shër-
bime dhe menaxhimi i të dhënave.

Në vazhdim të digjitalizimit të shërbimeve bankare, për t'u mundësuar klientëve të vet të biznesit 
që të kryejnë pagesa të shpejta, të sigurta dhe efikase, gjatë vitit 2023 Banka ProCredit ka lansu-
ar shërbimin "mPOS". Ky shërbim u mundëson klientëve të biznesit të Bankës ProCredit të prano-
jnë pagesat me kartë pa kontakt me lehtësi, duke përdorur telefonin e mençur Android ose table-
tin, gjë që ka përmirësuar më tej operacionet e bankës dhe ka rritur kënaqshmërinë e klientit.

Tekefundit, qëllimi i Bankës ProCredit është të vazhdojë të ofrojë shërbime financiare dhe jo-fi-
nanciare nëpërmjet kanaleve të ndryshme digjitale, për t'u dhënë klientëve një përvojë të plotë 
bankare dhe nga ana tjetër, të vazhdojë të ofrojë ekspertizë për nevoja të ndryshme financimi 
përmes këshilltarëve tanë të klientëve.

Qasja e gjelbër

-

-

Menaxhimi i riskut
social dhe mjedisor 

në kredidhënie
Financimi i gjelbërt

Menaxhimi i
brendshëm

mjedisor

Mbrojtja e mjedisit shpeshherë bie nën hĳen e çështjeve urgjente të ditës, duke e bërë kështu 
tregun mjedisor në Kosovë më pak të favorshëm për financimin e gjelbër. Rrjedhimisht, me kalim-
in e viteve, Banka ProCredit në Kosovë ka bërë shumë më tepër sesa thjesht dizajnimin dhe 
lëshimin e kredive për qëllime të gjelbra. Ne kemi dedikuar burime për fushatat për rritjen e 
vetëdĳësimit të përgjithshëm mjedisor, që janë shoqëruar me trajnime të rregullta për stafin 
tonë, duke u mundësuar atyre të kenë ndikim në përmirësimin e performancës mjedisore të 
bizneseve me të cilat punojmë. Rritja e portfolios së gjelbër të bankës është dëshmi e përpjek-
jeve tona intensive në këtë drejtim. Deri në dhjetor 2023 kemi arritur 15.6% të portfolios së 
kredive të gjelbra nga totali i portfolios së kredive të bankës. Ne ofrojmë trajnime gjithëpërf-
shirëse jo vetëm stafit në nivel banke, por edhe në nivel grupi. Ky trajnim ofrohet nga Akademia 
ProCredit për Menaxhim dhe Bankierë që gjendet në Furth, Gjermani.

Minimizimi i ndikimit negativ mjedisor dhe promovimi në mënyrë proaktive i mënyrës së qën-
drueshme të të bërit biznes është pjesë integrale e strategjisë së Bankës ProCredit, jo vetëm 
lidhur me aktivitetin tonë të kredidhënies apo ofrimin e shërbimeve për klientët tanë, por edhe 
në aktivitetet e përditshme.

Ofrimi i shërbimeve financiare të gjelbra nënkupton edhe shqyrtimin e besueshmërisë së vetë 
Bankës ProCredit, sidomos kur ka të bëjë me performancën mjedisore. Financimi i Gjelbër përf-
shin tri shtyllat e Sistemit të Menaxhimit Mjedisor të Bankës ProCredit (EMS), që u bë pjesë e 
aktiviteteve të grupit në vitin 2011.

Qasja jonë bazohet në procese 
dhe procedura që na ndihmojnë 

të reduktojmë
sistematikisht gjurmën tonë të 

drejtpërdrejtë mjedisore.

Shndërrimi i infrastrukturës së 
bankës në infrastrukturë të 

gjelbër dhe komunikimi rreth 
çështjeve mjedisore rrit 

vetëdĳësimin në institucionet 
tona dhe çon drejt konsumimit 
të përgjegjshëm të burimeve. 

E njohim përgjegjësinë tonë për 
ndikimin mjedisor dhe social 

(ES) të klientëve tanë. 

Për të zbutur risqet ES dhe për të 
vlerësuar ndikimin potencial të 
ES në investimet e financuara 
nga ne, vlerësimi tërësor i ES 

është pjesë integrale e analizës 
sonë të riskut. 

Ne synojmë të kemi një ndikim 
pozitiv mjedisor duke 

promovuar investime të gjelbra 
në vendin ku operojmë. 

Ne i mbështesim klientët që 
duan të përmirësojnë proceset e 
biznesit në mënyrë të miqësore 
ndaj mjedisit duke investuar në 
efiçiencë të energjisë, energji të 
ripërtëritshme ose mbrojtjen e 

mjedisit.



Përurimi i
ProEnergy 

Qasja jonë ndaj menaxhimit të mjedisit 

Ne përdorim energjinë diellore ProEnergy 

-

-

4 hektarë
të mbuluar

Ekuivalente me energjinë
elektrike që konsumohet

në vit nga rreth 500
familje në vit

3,484 tCO2eq
emetime që

shmangen çdo vit 

Për të minimizuar gjurmën tonë mjedisore, ne vazhdimisht analizojmë dhe monitorojmë ndikimet 
e aktiviteteve tona. Kemi përcaktuar objektiva që janë dizajnuar qartë për të reduktuar emetimet 
e energjisë duke përmirësuar efiçiencën e energjisë, duke promovuar përdorimin e energjisë së 
ripërtëritshme dhe duke reduktuar konsumin e burimeve. Jemi bërë shembull për kompanitë 
duke përdorur standardet e ndërtimit të gjelbër në praktikë dhe përpjekjet tona i certifikojmë si 
duhet. Ne publikojmë rregullisht arritjet tona në fushën e mjedisit, brenda dhe jashtë vendit, 
duke u përkujdesur që të rrisim vetëdĳësimin e punonjësve dhe klientëve.

Parku ynë diellor 3 MWp ProEnergy është një nismë e qëndrueshme që synon të zvogëlojë 
varësinë e Kosovës nga burimet e energjisë jo të ripërtëritshme duke promovuar progresin social 
dhe ekonomik. Parku diellor nisi të funksionojë në korrik 2023 dhe pritet të prodhojë 3,711 MWh 
energji në vit, duke reduktuar kështu përdorimin e burimeve të energjisë me intensitet karboni 
dhe duke reduktuar emetimet e gazrave serrë.

Gjithashtu, projekti ka ndikim minimal mjedisor, pa zhurmë apo ndotje të ajrit dhe pa ndryshime 
në përdorimin e tokës. Për më tepër, komuniteti lokal përfiton nga krĳimi i vendeve të punës, 
kostot më të ulëta të energjisë dhe vlerat më të larta të pronës. ProEnergy synon gjithashtu të 
forcojë ekspertizën dhe njohuritë teknike midis furnizuesve dhe partnerëve vendas dhe rajonalë.

ProEnergy shërben si model për këtë lloj investimi në sektorin privat, duke promovuar pavarësinë 
energjetike dhe sigurinë në një treg shumë të paqëndrueshëm. Duke investuar në ProEnergy, ne 
po kontribuojmë për një të ardhme të qëndrueshme për rajonin dhe gjithashtu po i afrohemi 
angazhimit të grupit për neto-zero.



Efiçiencë e
energjisë 
Investime që zvogëlojnë përdorimin
e energjisë me së paku 20%. 

Energji të
ripërtëritshme 
Investimet në shpërndarjen ose
në shkallën e shërbimeve të sistemeve
të prodhimit të energjisë së ripërtëritshme
(RE).

Të tjera
miqësore ndaj
mjedisit 
Investimet në menaxhimin e mbetjeve
ose bujqësisë organike.

Investimet e gjelbra në Bankën ProCredit ndahen në tri kategori kryesore:

Vlerësimi i Rrezikut Mjedisor dhe Social - përfshin jo vetëm masat e brendshme, por edhe 
mekanizmat për vlerësimin e ndikimit mjedisor dhe social të klientëve të Bankës ProCredit. Kemi 
krĳuar një strategji dhe strukturë të riskut ESG që është pjesë e qasjes sonë të përgjithshme ndaj 
riskut. Kemi një qasje të diferencuar të nivelit të kredimarrësit për të vlerësuar riskun e klimës 
bazuar në aktivitetet e sektorit të klientëve tanë.

Kreditë e Gjelbra - Në dekadën e fundit, Portfolio e Kredive të Gjelbra të Bankës ProCredit ka 
shënuar rritje të dukshme, duke arritur në 15.6% të totalit të portfolios së kredive.

Qasja e kredive të Bankës ProCredit është ripërcaktuar vazhdimisht në bazë të përvojave tona 
ndër vite. Aktualisht, ajo pasqyron praktikën më të mirë të bazuar në përvojën 17 vjeçare në 
dhënien e kredive të gjelbra për NVM-të në Kosovë. Duke marrë parasysh Miksin e Energjisë në 
Kosovë, veçanërisht në aspektin e prodhimit të energjisë elektrike, 90% e së cilës prodhohet 
duke përdorur linjitin si burim parësor të prodhimit të energjisë, Banka ka qenë vazhdimisht 
aktive dhe me rol prirës në financimin e sistemeve fotovoltaike që përfshĳnë më shumë se 30 Mw 
të kapacitetit të instaluar, të financuar.



Rroni Fer 
Prodhimi i rrjetave të telit, prerja dhe lakimi
i përforcimeve të çelikut dhe përpunimi i
çelikut me karbon të lartë.

Qasja biznesore

Banka ProCredit mbështet pa u lëkundur konceptin "hausbank" të përshtatur për ndërmarrjet e 
vogla dhe të mesme (NMV), duke e vlerësuar rolin e tyre kyç në krĳimin e vendeve të punës dhe 
vitalitetin ekonomik. Qasja jonë përfshin bashkëpunimin e ngushtë me NMV-të përmes këshill-
tarëve të posaçëm për klientët e biznesit, gjë që na mundëson t’i kuptojmë në hollësi nevojat e 
tyre dhe të ofrojmë zgjidhje financiare të përshtatura në mënyrë efikase dhe të përgjegjshme.

Në përputhje me strategjinë e Grupit tonë, Banka ProCredit ka zhvilluar konceptin e biznesit 
"hausbank", që përfshin jo vetëm financimin e kredisë, por edhe një gamë tërësore të shërbi-
meve financiare moderne thelbësore për NMV-të. Këto shërbime përfshĳnë platforma të avanc-
uara të e-bankimit për transaksione pa probleme në vend dhe ndërkombëtarisht, pagesa të 
rrogave dhe me shumicë, pagesa faturash, shërbime të financimit të tregtisë dhe qasje bankare 
digjitale 24/7.

Shërbimet tona bankare i fuqizojnë NMV-të të zgjerohen dhe të operojnë në mënyrë më efikase, 
duke nxitur qëndrueshmërinë dhe rritjen e tyre afatgjatë. Ne synojmë të krĳojmë partneritete të 
qëndrueshme me NMV-të, me përkrahjen e këshilltarëve të specializuar të biznesit që ofrojnë 
ekspertizë sipas nevojave. Kjo qasje gjithëpërfshirëse ndërton themelin e modelit tonë të suk-
sesshëm të biznesit, që nxit përparimin e NMV-ve dhe ekonomisë në tërësi.

Klientët e biznesit

Gjatë gjithë vitit, Banka ProCredit ka vĳuar me zotimin për të financuar bizneset dhe për t’u ofruar 
këshilla të vlefshme për t’i përballuar sfidat në mënyrë efektive. Theks i veçantë i është kushtuar 
promovimit të kredive për investime, veçanërisht për ndërmarrjet e vogla dhe të mesme (NMV) në 
sektorin e prodhimit, që ka rezultuar rezultuar në pjesëmarrje të konsiderueshme në treg dhe në 
rritje të dukshme në portfolion e financimit të biznesit me rreth 56.7 milionë euro në 2023. Vëllimi 
i përgjithshëm i ekspozimeve kreditore dedikuar bizneseve në fund të vitit arriti në 588.5 milionë 
euro.

Në kuadër të angazhimit tonë për bankim të përgjegjshëm, Banka ProCredit i jep prioritet respek-
timit të standardeve mjedisore. Kjo demonstrohet me mbështetjen e vazhdueshme për klientët 
që investojnë në "kredi të gjelbra", që përfshĳnë shërbimet financiare për nisma të kursimit të 
energjisë, burimet e energjisë së ripërtëritshme dhe masa të tjera miqësore me mjedisin. Në vitin 
2023, ne i inkurajuam në mënyrë aktive klientët e biznesit që të investojnë në masat e kursimit të 
energjisë elektrike, si panele diellore dhe teknologji të reduktimit të ndotjes. Portfolio e kredive 
të gjelbra për klientët e biznesit përbën tashmë 18% të totalit të portfolios së kredive të biznesit.

Përveç ofrimit të llogarive të kursimit për klientët e biznesit, Banka ProCredit Bank ka lehtësuar 
transferimin e likuiditetit të tepërt në llogaritë me interes, duke ofruar fleksibilitet në 
shfrytëzimin e fondeve. Depozitat e klientëve të biznesit arritën në rreth 252 milionë euro në 
vëllim, duke shënuar një rritje vjetore të konsiderueshme prej mbi 20 milionë euro.

Këshilltarët tanë të biznesit luajnë një rol kyç në nxitjen e marrëdhënieve afatgjata profesionale 
me klientët dhe ofrimin e shërbimeve bankare gjithëpërfshirëse dhe udhëzimeve profesionale. 
Investimi i vazhdueshëm në trajnimin dhe zhvillimin e këtyre këshilltarëve vë në pah angazhimin 
tonë për të ofruar shërbime me cilësi të lartë për NVM-të.

Në vitin 2023, fokusi ynë vazhdoi të jetë tek mbështetja e investimeve afatgjata, sidomos tek 
nismat miqësore ndaj mjedisit që synojnë ruajtjen e energjisë, krahas mbështetjes së vazh-
dueshme për bizneset prodhuese. Për më tepër, vazhduam t’i ndihmojmë bizneset në opti-
mizimin e shitjeve përmes pikave të shitjes POS dhe mPOS dhe platformave të tregtisë elektroni-
ke. Qëllimi kryesor i ProCredit Bank mbetet të shërbejë si një "hausbank" e besueshme për 
klientët e biznesit të vogël dhe të mesëm, duke nxitur partneritete të qëndrueshme dhe duke 
ofruar zgjidhje financiare sipas nevojave të tyre për të mbështetur rritjen dhe zhvillimin e tyre.



Klientët privatë

Për pothuajse 25 vjet, ne kemi qëndruar pranë individëve dhe familjeve që synojnë të kursejnë 
ose investojnë për një cilësi më të mirë të jetës. Kjo buron nga angazhimi ynë i pashoq për 
përsosmërinë e shërbimit, financimin e përgjegjshëm dhe teknologjinë më të avancuar të 
bankimit, e cila është e qasshme për klientët tanë gjatë të gjithë kohës.

Në vitin 2023, vazhduam të përmirësojmë dhe të diversifikojmë shërbimet tona bankare për 
klientët privatë, duke fuqizuar njëkohësisht praninë tonë fizike përmes pikave shtesë të shërbi-
mit. Çdo vendim strategjik synon pasurimin e përvojës bankare për klientët tanë, përshtatjen e 
shërbimeve sipas nevojave të tyre dhe ofrimin e këshillave financiare të personalizuara nëpërm-
jet këshilltarëve tanë privatë.

Fokusi ynë tek inovacioni përputhet me tendencat bankare në zhvillim dhe nevojat e klientëve, 
duke nxitur investime të vazhdueshme në teknologjinë bankare. Po ashtu, zgjerimi strategjik i 
gjurmës sonë fizike mundëson ofrimin e shërbimeve gjithëpërfshirëse dhe efikase në mbarë 
vendin.

Ne i vlerësojmë jashtëzakonisht përshtypjet e klientëve tanë. Prandaj, i gjithë ekipi ynë që u shër-
ben klientëve privatë është i bashkuar në qëllimin e përbashkët për t’u ofruar përvojën më të mirë 
të mundshme bankare, duke menaxhuar me zell të gjitha kërkesat e klientëve për të tejkaluar 
pritshmëritë.



Flota jonë miqësore
për mjedisin

Qasja e përgjegjshme sociale

Banka ProCredit udhëhiqet nga angazhimi për zhvillim të qëndrueshëm ekonomik afatgjatë dhe 
kjo shtysë i jep formë aktiviteteve dhe vendimeve tona të biznesit. Edhe pse kjo ndonjëherë 
mund të nënkuptojë heqjen dorë nga fitimet e atypëratyshme, ne kemi qasje të kujdesshme ndaj 
investimeve dhe dëshirave për konsum të klientëve tanë, duke siguruar mirëqenien e ekonomive 
familjare dhe NMV-ve.

Angazhimi ynë ndaj përgjegjësisë sociale shtrihet përtej aktiviteteve financiare. Ne kemi luajtur 
rol jetik në zhvillimin ekonomik dhe transformimin social të Kosovës. Me sponsorizimin e ngjar-
jeve kulturore dhe sportive si Dokufesti dhe Gjysmëmaratona e Prishtinës, dhe duke mbështetur 
shumë ngjarje të TIK (Teknologjisë së Informacionit dhe Komunikimit), ne kontribuojmë në pasur-
imin e jetës në komunitet. Ngjarjet e TIK-ut luajnë rol vendimtar në nxitjen e inovacionit, rritjes 
ekonomike dhe njohurive digjitale brenda komuniteteve. Përfshirja e Bankës ProCredit në këto 
ngjarje dëshmon angazhimin për të mbështetur përparimet teknologjike dhe nismat digjitale.

Në vitin 2023, ne e shtrimë edhe më tej mbështetjen tonë për ngjarjet kulturore duke spon-
sorizuar festivalin e parë Ditët Ndërkombëtare të Jazz-it në Mitrovicë, ku u shpalosën talentet 
vendore dhe ndërkombëtare, krahas shumë nismave të tjera kulturore.

Banka ProCredit i jep përparësi kujdesit mjedisor dhe në veprimtarinë tonë ne integrojmë prakti-
ka të qëndrueshme. Angazhimi ynë për financimin e gjelbër shkon përtej masave sipërfaqësore 
si ofertat për produkte të gjelbra apo neutraliteti i karbonit përmes blerjeve të certifikatave. Në 
vend të kësaj, ne e kemi institucionalizuar qëndrueshmërinë duke reduktuar përdorimin e letrës, 
duke përdorur transportin miqësor ndaj mjedisit dhe duke kontribuar aktivisht në nismat e gjel-
bra si mbjellja e pemëve dhe gjelbërimi urban.

Menaxhimi i rrezikut kreditor

Menaxhimi i rrezikut

Banka ProCredit e përcakton rrezikun kreditor si humbjet që pësojmë nëse pala në transaksion 
nuk mundet t’i përmbushë detyrimet kontraktuale me kohë apo tërësisht. Banka e bën dallimin 
ndërmjet rrezikut kreditor të klientit dhe rrezikut të kundërpalës në kontekst të  rrezikut të përg-
jithshëm kreditor (përfshirë rrezikun e kredidhënësit). Rreziku kryesor për ne është rreziku kredi-
tor dhe ekspozimet ndaj kredive të klientëve e përbëjnë shumicën e ketĳ rreziku. Veprimtaria 
kryesore e Bankës ProCredit është t’u japë mbështetje financiare klientëve të biznesit të vogël 
dhe të mesëm si dhe individëve privatë që vlerësojnë kursimet dhe zgjedhin investime afatgjata. 
Banka ka vazhduar të fokusohet edhe tek Ndërmarrje Shumë të Vogla, që mund të përfshĳnë 
biznese familjare dhe prodhues bujqësorë. Banka ProCredit synon t’u ofrojë klientëve produkte 
të qarta dhe lehtë të kuptueshme, që rezultojnë në nivel të lartë të transparencës për të dyja 
palët.

Objektivat e menaxhimit të rrezikut kreditor janë arritja e cilësisë së lartë të portfolios së kredive, 
përqendrime të ulëta të rrezikut brenda portfolios së kredive dhe mbulimit të duhur të  rrezikut 
kreditor me rezerva të mjaftueshme të humbjeve nga kreditë. Korniza e Bankës për Menaxhimin 
e  Rrezikut Kreditor përmban  politika dhe standarde relevante, që mbështeten tek politikat e 
Grupit ProCredit dhe parashtrojnë parimet thelbësore të Bankës për menaxhimin e rrezikut kredi-
tor. Këto strategji, të marra së bashku, ndikojnë në veprimtarinë e suksesshme kreditore të 
Bankës ProCredit në ekonomitë në zhvillim dhe në tranzicion. Për më tepër, këta dokumentë janë 
në pajtueshmëri me ligjet dhe rregulloret e Kosovës. Këto politika dhe standarde përcaktojnë 
masat për zbutjen e  rrezikut për fazën e paradisbursimit (vlerësimi i  rrezikut kreditor) dhe fazën 
e pasdisbursimit (monitorimi i rregullt i gjendjes financiare, shqyrtimi i treguesve të para-
lajmërimit të hershëm dhe menaxhimi i kredive joperformuese). 

Banka përdor disa qasje për të kufizuar  rrezikun kreditor gjatë procesit të menaxhimit të tĳ, që 
përfshĳnë një vlerësim të plotë financiar të kapacitetit të shlyerjes së kredimarrësve, duke marrë 
parasysh flukset e ardhshme të parave të gatshme si dhe vlerësimin e ndikimeve mjedisore dhe 
sociale, ESG. Gjithashtu, gjatë menaxhimit të rrezikut, përfshihen edhe ndërmarrja e hapave për 
të shmangur borxhin e tepërt, shqyrtimi i rregullt i ekspozimit të kredive dhe menaxhimi nga afër 
i ekspozimit të kredive nën vrojtim apo joperformuese. Për më tepër, dizajnimi dhe dokumentimi 
i mirë i proceseve, parimi katër sy, marrëdhëniet afatgjata dhe komunikimi i rregullt me klientë, 
si dhe investimi në staf të trajnuar mirë dhe të motivuar, ndihmojnë për zbutjen e  rrezikut kredi-
tor.

Ne përdorim një shumëllojshmëri të teknikave për menaxhimin e rrezikut kreditor gjatë trajtimit 
të kategorive të ndryshme të klientëve dhe ekspozimeve të kredive, si psh: ndarja e detyrave për 
ekspozimin e kredive të vogla dhe të mesme, zbatimi i procedurave të standardizuara të kredive 
për klientët privatë, identifikimi i kritereve për vendimmarrje për kredi, zbatimi i kërkesave të 
ndryshme për kolateral në bazë të shumës së kredisë dhe dokumentimi i historisë kreditore të 
klientit. 

Për më tepër, vlerësimi i kolateralit bëhet nga kompani të treta të licensuara, duke ulur kështu 
rrezikun e ndërlidhur me vlerësimin e kolateralit. 

Rreziku kreditor në nivel të portfolios kreditore vlerësohet rregullisht. Kjo përfshin vlerësimin e 
strukturës dhe cilësisë së portfolios, të ekspozimeve të ristrukturuara, shlyerjeve, nivelit të mbu-
limit me provizione dhe rrezikut të përqendrimit. Zhvillimet e portfolios monitorohen dhe rapor-
tohen rregullisht. Për shkak të mjedisit makroekonomik shumë dinamik ku ne veprojmë, si për 
Bankën ProCredit, por edhe për të gjithë Grupin, Banka përdor sistem të monitorimit të portfolios 
së kredive që është në pajtueshmëri me Standardin Ndërkombëtar të Raportimit Financiar (SNFR 
9) që identifikon dhe menaxhon problemet e mundshme kreditore që në fazat e hershme. Modeli 
parashikues i humbjeve të pritshme kreditore (ECL) sipas SNFR 9 është elementi qendror i 
metodës së kuantifikimit të rezervave të humbjeve kreditore për instrumentet financiare bilan-
core dhe jobilancore dhe ai përditësohet në vazhdimësi. Duke qenë se shumica dërrmuese e 
kredive të Bankës paguhen në këste mujore, mospërmbushja e detyrimeve kontraktuale nga ana 
e kredimarrësit konsiderohet si paralajmërim i hershëm i mospagesës potenciale, gjë që nxit 
reagim të menjëhershëm nga Banka. Banka ka rishikuar procesin për identifikimin dhe trajtimin 
e klientëve me rritje potenciale të rrezikut kreditor në fazë të hershme. Procesi i ri i përcaktuar 
kërkon një monitorim të afërt të klientëve me tregues të hershëm të mundshëm të rrezikut kredi-
tor dhe shtimi i tyre në listën nën vrojtim, Watchlist. Kriteret e përfshirjes në listën e vrojtimit 
zakonisht rrjedhin nga shenjat paralajmëruese të hershme të rrezikut kreditor apo edhe një kom-
binim i shenjave paralajmëruese të hershme të përsëritura apo të tejzgjatura.

Mekanizmi i monitorimit, që shfrytëzon treguesit e paralajmërimit të hershëm, i mundëson 
Bankës të veprojë me shpejtësi në rast të mospagesës së mundshme.

Një tjetër faktor që kontribuon që rreziku kreditor të jetë rrezik i menaxhuar mirë dhe që portfolio 
e Bankës ProCredit të jetë mjaft e diversifikuar, është se çdo përqendrim potencial i rrezikut kred-
itor vlerësohet gjerësisht për ndikimin që ka mbi aftësinë e Bankës për ta amortizuar atë. Diversi-
fikimi i grupeve të klientëve përbëhet nga një shkallë e gjerë e sektorëve ekonomikë të financuar 
dhe kategorive të klientëve, përfshirë kompani të mesme, të vogla dhe shumë të vogla, si dhe 
klientë privatë dhe institucione. Megjithatë, vendimmarrja e Bankës mbështetet edhe në analiza 
makroekonomike me fokus tek analizat e tregut dhe sektorëve ekonomikë.

Nevojat e përgjithshme të klientit,
përveç kërkesës aktuale dhe
veprimtarisë së mundshme me
klientin në të ardhmen, si pjesë
e konceptit të Hausbank dhe
marrëdhënies afatgjatë me klientin.

Shkalla e mbulimit me
kolateral, në bazë të
kolateralit të disponueshëm
dhe në përputhje me kërkesat
për kolateral. 

Arsye, objekt, madhësi
“e përputhur” me qasjen e
përgjithshme ndaj biznesit,
cilësinë e planit / projeksioneve,
aftësinë për të menaxhuar. 

Struktura e pronësisë, aftësitë dhe
përvoja menaxheriale, organizimi

i kompanisë (p.sh., plani i
vĳueshmërisë), modeli i biznesit,

prirjet dhe zhvillimet e tregut.

Qasja e klientit për
ndikimin mjedisor,

shoqëror, shëndetësor
dhe të sigurisë së

veprimtarisë së biznesit.  

Fuqia financiare dhe kapaciteti
për të përmbushur detyrimet

financiare me anë të niveleve të
likuiditetit, përfitueshmërisë

dhe aftësisë paguese, rreziqeve
të mundshme për fuqinë financiare

dhe se si janë menaxhuar këto rreziqe 

Potenciali
i biznesit

Ndikimi dhe
aspektet E&S

Profili dhe
modeli i
biznesit
i klientit

Cilësia dhe
sasia e

kolateralit

Situata
fiannciare /

e Kredisë

Vendimmarrje
për një strukturë

financiare të

individualisht

Qasja jonë 360-shkallë për vlerësimin e klientit dhe të ekspozimit:

Menaxhimi i rrezikut kreditor ka qenë fokusi kryesor gjatë viteve fiskale 2022-2023 i përcaktuar 
kryesisht nga zhvillimet makroekonomike. Njohuritë tona të zgjeruara për tregun, përzgjedhja e 
kujdesshme e klientëve të Bankës, analizat e politikave fiskale,  si dhe përcaktimi i strategjive të 
mundshme për të përmirësuar rezistencën ndaj rreziqeve të ngjashme në të ardhmen kanë kon-
tribuar në menaxhimin e kujdesshëm të rrezikut kreditor. Pas krizës për shkak të çmimeve më të 
larta të energjisë, rritjes së inflacionit të ndjekur nga rritja e normës së interesit të ndikuar nga 
zhvillimet makroekonomike ndërkombëtare gjatë viteve 2022 dhe 2023, Banka ProCredit ndër-
mori disa hapa për të siguruar qëndrueshmëri në cilësi të portfolios së kredisë. Duke qenë në 
komunikim të vazhdueshëm me të gjithë klientët e biznesit dhe privat, Banka mori informacione 
të rëndësishme lidhur me ndikimin e mundshëm në aktivitetin dhe financat e tyre. Kjo e bëri më 
të lehtë vlerësimin e rrezikut, me fokus tek individët privatë të cilët mund të ndikoheshin më 
shumë nga situata e krĳuar. Banka ishte në gjendje t’u ofronte zgjidhje të gjithë klientëve që 
kaluan vështirësi financiare për shkak të krizave të përmendura më lart. Monitorimi dhe komuni-
kimi i rregullt me klientët shërbyen si mjet i dobishëm gjatë pasigurive makroekonomike. Banka 
do të vazhdojë të ketë fokus të shtuar në këtë aspekt edhe gjatë vitit 2024. 

Menaxhimi i rrezikut të ekspozimit ndaj palëve të tjera

Paralelisht me zhvillimet ekonomike në nivel lokal e më gjerë, Banka ProCredit e intensifikoi 
monitorimin vjetor të klientëve duke përditësuar vlerësimin e rrezikut kreditor për të gjithë 
klientët e biznesit. Gjatë këtĳ procesi, fokus i shtuar iu dha ndikimit të inflacionit, krizës së iden-
tifikuar tek sektorët ekonomikë dhe ndikimit individual tek likuiditeti dhe kapaciteti pagues I 
kompanive. Si rezultat i këtĳ monitorimi të zgjeruar të portfolios së kredive, u përditësua klasifi-
kimi i rrezikut aty ku ishte e nevojshme dhe u ndërmorën masa të përshtatshme për të parandalu-
ar mospagesat e mundshme. Marrëdhëniet e ngushta me klientët tanë na mundësuan të kemi 
informacion të mirë të situatës së tyre financiare. Kjo është veçanërisht e rëndësishme në kohë 
krize dhe bën të mundur identifikimin e rreziqeve kreditore në fazë të hershme dhe marrjen e 
masave të duhura.

Pavarësisht zhvillimeve makroekonomike të lartpërmendura, indikatorët kryesorë të cilësisë së 
portfolios së kredive u përmirësuan kënaqshëm gjatë 2023. Në përfundim të vitit, niveli kredive 
joperformuese ishte 1.3%. Portfolio e kredive joperformuese u mbulua nga rezervat për humbje 
të kredive në shkallën 194%, që konsiderohet mëse e kënaqshme.

Rreziku kreditor do të vazhdojë të jetë prioritet edhe në vitin 2024, si në baza të portfolios, ashtu 
edhe ato individuale. Ne do vazhdojmë t’i përkrahim kërkesat për financim gjatë zhvillimit të akti-
viteteve biznesore të klientëve tanë edhe gjatë sfidave të mundshme në të ardhmen.

Me qëllim që të menaxhohet rreziku i likuiditetit dhe veprimtaritë e tjera operacionale, Banka 
ProCredit mban një pjesë të pasurive të saj në investime likuide me palë të tjera të jashtme, ku 
përfshihen emetuesit e letrave me vlerë. Në këtë rast, banka ekspozohet ndaj rrezikut që këto 
palë të jashtme mund të mos jenë në gjendje të përmbushin detyrimet e tyre kundrejt bankës. 

Ne e menaxhojmë këtë rrezik në mënyrë aktive duke përdorur masat e përcaktuara në politikat 
tona të menaxhimit të rrezikut të ekspozimit ndaj palëve të tjera, menaxhimit të likuiditetit, 
thesarit, investimeve, etj. Këto politika dhe procedura të tjera të Bankës detajojnë proceset e 
përzgjedhjes së kujdesshme që ndiqen kur përzgjidhen palët e tjera. Këto dokumente përcakto-
jnë gjithashtu kufijtë e ekspozimeve ndaj palëve të tjera, si edhe llojet e transaksioneve të 
lejuara, metodat e kontrollit dhe të monitorimit, rregullat e përpunimit, etj. 

Banka ProCredit ka një tolerancë relativisht të vogël ndaj rrezikut dhe nuk përfshihet në veprim-
tari të tregtimit spekulativ. Palët tona të tjera janë kryesisht institucione me vlerësim të lartë 
kreditor, me reputacion të mirë dhe nivel të lartë të qëndrueshmërisë financiare. Në parim, asnjë 
ekspozim apo asnjë marrëveshje nuk mund të bëhet pa përcaktuar paraprakisht një kufi. Këto 
përcaktohen me anë të analizave të plota nga banka dhe rishikohen çdo vit. Politikat dhe proce-
durat e bankës janë në përputhje me rregulloret e Bankës Qendrore të Republikës së Kosovës. 

Menaxhimi i rrezikut të likuiditetit dhe financimit
Rreziku i likuiditetit është rreziku që Banka nuk do të jetë në gjendje të përmbushë plotësisht ose 
në kohë detyrimet e saj aktuale dhe të ardhshme. Reziku i financimit është rreziku që financimi 
shtesë do të mund të përfitohet me norma interesi shumë të larta ose të mos përfitohet fare. 

Banka ProCredit i menaxhon këto rreziqe nëpërmjet politikave dhe procedurave të saj në 
përputhshmëri me kërkesat e autoritetit rregullator. Përveç kësaj, kontrolli dhe zvogëlimi i rrezi-
kut të likuiditetit mbështetet nga modeli ynë i biznesit. Nga njëra anë, portfolio e kredive karak-
terizohet nga një numër i madh ekspozimesh afatshkurtra dhe afatmesme. Pjesa më e madhe e 
këtyre kredive janë lëshuar si kredi me anuitete dhe janë me cilësi të lartë. Nga këndvështrimi i 
rrezikut të likuiditetit, kjo çon në flukse hyrëse të diversifikuara dhe të parashikueshme. Nga ana 
tjetër, depozitat nga klientët janë burimi ynë kryesor i financimit, kështu që përdorimi i instru-
menteve të tregut financiar është i ulët.

Si pjesë e menaxhimit të likuiditetit, Banka ka përcaktuar dhe monitoron vazhdimisht treguesit e 
vet të likuiditetit. Gjithashtu, ne kryejmë rregullisht stres-teste për likuiditetin duke u bazuar në 
skenarë të përcaktuar që e ndihmojnë Bankën të analizojë pozicionet e likuiditetit në rast të 
goditjeve të mundshme të brendshme ose të jashtme. Banka e konsideron rrezikun e likuiditetit 
si të ulët, për shkak të shumëllojshmërisë së depozitave të klientëve dhe faktit që Banka vazhdon 
të ketë qasje në financimin nga burime të ndryshme ndërkombëtare.

Menaxhimi i rrezikut valutor
Menaxhimi i rrezikut valutor nënkupton rrezikun e ndikimeve negative në rezultatet financiare 
dhe në mjaftueshmërinë e kapitalit të një institucioni të shkaktuar nga ndryshimet në kursin e 
këmbimit. Banka ProCredit e menaxhon këtë rrezik në përputhje me Politikën e Menaxhimit të 
Rrezikut Valutor, që është në pajtueshmëri me rregulloret e BQK-së. Pozicionet e valutave menax-
hohen çdo ditë dhe kurset e këmbimit monitorohen në mënyrë të vazhdueshme.

Meqenëse ne nuk mbajmë pozicione të hapura valutore për qëllime spekulative, Banka ProCredit 
ka një shkallë të ulët ekspozimi ndaj rrezikut valutor. Për më tepër, kufijtë e përcaktuar për këto 
rreziqe nuk janë tejkaluar asnjëherë në 2023.

Menaxhimi i rrezikut të normës së interesit
Rreziku i normës së interesit krĳohet nga ndryshimet e strukturës ndërmjet ndryshimit të çmimit 
të pasurive  dhe detyrimeve në maturim. Kjo mund ta ekspozojë bankën ndaj rrezikut të rritjeve 
të mundshme në kostot e financimit, ndërsa kthimi nga aktivet mund të mbetet i njëjtë, ose të 
bjerë, duke mos pasqyruar kështu kostot e financimit për një periudhë më të gjatë dhe duke rezu-
ltuar në rënie të marzhës. 

Banka ka miratuar politikë të duhur për këtë lloj rreziku. Ne analizojmë në mënyrë të vazh-
dueshme mospërputhjet në hendekun e maturimeve ndërmjet pasurive dhe detyrimeve (në bazë 
të ripërcaktimit të çmimeve). Përveç kësaj, Banka bën stres-teste duke simuluar luhatje të 

Menaxhimi i mjaftueshmërisë së kapitalit

Menaxhimi i rrezikut operacional dhe të mashtrimit 

normës së interesit me qëllim që të matet ndikimi në vlerën ekonomike dhe të ardhurat nga inte-
resat. Rezultatet e këtyre analizave raportohen rregullisht në Komitetin e Menaxhimit të Rrezikut 
Financiar dhe të Tregut, si dhe në Bordin e Drejtorëve.

Banka vazhdmisht analizon strukturën e bilancit të gjendjes dhe varësisht nga rritja e rrezikut të 
normave të interesit zbaton masa korrigjuese kur është e nevojshme. 

Mjaftueshmëria e kapitalit të Bankës përllogaritet rregullisht dhe i raportohet Menaxhmentit 
përmes Komitetit të Menaxhimit të Rrezikut Financiar dhe të Tregut, së bashku me parashikimet. 
Kjo siguron pajtueshmëri në të ardhmen me kërkesat rregullatore për mjaftueshmërinë e kapital-
it. Menaxhimi i mjaftueshmërisë së kapitalit bëhet duke u bazuar në politikat e Bankës dhe në 
përputhje me rregulloret përkatëse të Bankës Qendrore. 

Rreziku Operacional përkufizohet nga Banka si rrezik i humbjeve të shkaktuara nga proceset e 
brendshme të dështuara apo joadekuate, njerëzve, sistemeve dhe ngjarjeve të jashtme. Ky rrezik 
përfshin edhe rrezikun nga mashtrimi, rreziku e TI-së, atë ligjor, të reputacionit dhe të delegimit. 
Banka zbaton një grup parimesh për menaxhimin e rrezikut operacional dhe të mashtrimit në të 
gjithë institucionin, nëpërmjet politikave specifike, parimet e të cilave janë në pajtueshmëri me 
kërkesat rregullatore.

Mjetet kryesore të përdorura nga Banka për të menaxhuar rreziqet operacionale janë Baza e të 
Dhënave të Ngjarjeve të Rrezikut (RED – BDNR), vlerësimet vjetore të rrezikut, treguesit kryesorë 
të rrezikut (KRI) dhe analiza e të gjitha shërbimeve dhe proceseve të reja që kalojnë përmes 
procesit të Miratimit të Rrezikut të Ri (NRA – MRR). Banka përdor vlerësimet e rrezikut operacion-
al dhe të mashtrimit për të identifikuar, vlerësuar dhe monitoruar rreziqet operacionale në të 
gjitha nivelet. Në përputhje me Basel II, Banka vazhdimisht vlerëson rreziqet operacionale që 
mund të krĳohen nga shërbimet, proceset dhe sistemet e veta. Përveç kësaj, sistemi i kontrollit 
të brendshëm të bankës përfshin procedurat e zbutjes së mangësive, përfshirë edhe veprimet e 
nevojshme korrigjuese dhe parandaluese. Për të mbajtur në minimum rreziqet e teknologjisë së 
informacionit, banka zbaton procedurat për mbrojtjen e strukturës së saj të TI-së, për të siguruar 
vĳueshmërinë e biznesit dhe për të forcuar sigurinë e informacionit. Për më tepër, Banka ofron 
trajnim për Kodin e Mirësjelljes, pasi ky dokument angazhues e vë theksin në rëndësinë e integ-
ritetit të punonjësve dhe nxit kulturën e transparencës dhe të vetëdĳësimit ndaj rrezikut. Parimet 
e rrezikut operacional, mashtrimit dhe të sigurisë së informacionit trajtohen në trajnimet e rreg-
ullta të punonjësve për krĳmin e vetëdĳësimit ndaj rrezikut në të gjitha nivelet. 

Tradicionalisht, Banka ProCredit ka investuar në siguri të informacionit. Andaj edhe gjatë vitit 
2023 i ka dhënë prioritet përmirësimit të masave të sigurisë së informacionit, duke implementuar 

Parandalimi i pastrimit të parave dhe financimit të terrorizmit

teknologji të avancuara për zbulimin dhe parandalimin e kërcënimeve të sigurisë së informa-
cionit, duke bërë vlerësime të rregullta të sigurisë, si dhe duke zbatuar kontrolle të rrepta të 
qasjes në rrjetën dhe sistemet e bankës. Për më tepër, banka është duke përcjellë strategjinë 
proaktive të menaxhimit të rrezikut të përdorur edhe në nivel grupi, duke përfshirë aplikimin e 
një kornize të gjerë të menaxhimit dhe monitorimit të vazhdueshëm të rrezikut ndaj evoluimit të 
kërcënimeve kibernetike. Një tjetër aspekt i rëndësishëm ishte edhe avancimi i programeve për 
trajnim dhe vetëdĳësim të punonjësve me qëllim të kultivimit të një kulture të vetëdĳësimit mbi 
sigurinë e informacionit. Nga aspekti rregullativ dhe ligjor, banka ka vazhduar të respektojë me 
përpikmëri legjislacionin në fuqi, rregulloret dhe standardet ndërkombëtare në këtë fushë, si 
dhe ka vazhduar me investime në teknologji të reja të sigurisë për të forcuar kapacitetet e zbulim-
it të kërcënimeve, konform rekomandimeve të institucioneve vendore dhe ndërkombëtare. Në 
përgjithësi, Banka ProCredit vazhdon të jetë e përkushtuar të jetë lider në avancimin e shërbi-
meve të bankimit digjital duke krĳuar edhe kapacitete adekuate të sigurisë së informacionit, me 
qëllim që të mirëmbajë besimin e klientëve dhe palëve të tjera për sa kohë operon në hapsirën 
kibernetike e cila vazhdimisht po evoluon. 

Qasja e përgjegjshme është pjesë integrale e vlerave të modelit biznesor të Bankës ProCredit. 
Pjesë e përgjegjësisë etike të bankës është edhe parandalimi i pastrimit të parave dhe krimeve të 
tjera financiare.  Është politikë e bankës që të mos hyjmë në marrëdhënie biznesi me persona ose 
kompani, vlerat e të cilave janë në kundërshtim me tonat. Përgjegjësia jonë etike është e doku-
mentuar përmes Kodit tonë të Sjelljes dhe Listës së Përjashtimit, e cila përmban rregullat thel-
bësore që të gjithë punonjësit e bankës duhet t’i përcjellin me vëmendje. Politika për Paran-
dalimin e Pastrimit të Parave specifikon se si duhet të zbatohen këto rregulla në kuadrin e paran-
dalimit të të gjitha formave të krimit financiar. 
 
Banka ProCredit është në pajtueshmëri të plotë me kërkesat e përcaktuara në legjislacionin e 
Kosovës që ndërlidhen me parandalimin e pastrimit të parave, financimit të terrorizmit dhe 
akteve të tjera të paligjshme. Banka ProCredit, si pjesë e Grupit ProCredit, implementon edhe 
politikat, edhe standardin e Grupit për parandalimin e pastrimit të parave dhe financimit të 
terrorizmit, që janë në harmoni të plotë me kërkesat e legjislacionit gjerman dhe atĳ të BE-së. 
 
Vetëdĳësimi ndaj rrezikut të PP/FT për të gjithë punonjësit e bankës, një qasje në thelb konserva-
tore ndaj menaxhimit të riskut, është pjesë integrale e strategjisë së biznesit të Bankës. Prandaj, 
i gjithë stafi i Bankës bën trajnime intensive për më të rejat nga fusha e parandalimit të pastrimit 
të parave, financimit të terrorizmit dhe sanksioneve ndërkombëtare. Për më tepër, Departamenti 
për Parandalimin e Pastrimit të Parave dhe Financimit të Terrorizmit është Departament i pavarur 
brenda strukturës organizative të Bankës dhe i raporton drejtpërdrejt Bordit Drejtues të Bankës.
 
Banka përdor softuer të sofistikuar i cili mundëson pajtueshmërinë me sanksione ndërkom-
bëtare, monitorimin e transaksioneve me vende me rrezikshmëri të lartë si dhe detektimin e tran-
saksioneve potencialisht të dyshimta.

Stafi ynë

-

Punonjësit janë aseti më i rëndësishëm i Bankës ProCredit. Me krenari mund të themi se mënyra 
si ne punojmë me punonjësit tanë është shumë e veçantë. Banka ProCredit çmon meritokracinë, 
diskutimet e hapura dhe diturinë. Ne besojmë se njerëzit duhet të kujdesen për shoqërinë ku 
jetojnë dhe të japin kontribut aktiv në vend se të jenë thjesht vëzhgues pasivë.

Ky është tregimi ynë:

Të gjithë punonjësit tanë të rinj kalojnë nëpër programin e trajnimit ndërkombëtar 6-mujor 
të orientimit, që avancon njohuritë e tyre për bankat, kontabilitet dhe financat, po ashtu 
për shoqërinë ku ata jetojnë, për të menduarin kritik, shkathtësitë e prezantimit, mjedisin 
etj. 

Çdo vit ofrojmë kurse të shumta të gjuhës angleze për stafin tonë, online apo në akademitë 
tona në Gjermani. Deri më tani dhe pas shumë kurseve që kemi ofruar, mund të themi me 
krenari se të gjithë punonjësit e bankës tonë flasin gjuhen angleze së paku në nivelin B1.

Të gjithë menaxherët tanë të lartë dhe të mesëm kanë përfunduar ose janë duke ndjekur 
programin e trajnimit tre-vjeçar pranë Akademisë së Menaxhmentit në Furth, Gjermani. 
Përveç kësaj, për specialistët tanë me potencial të lartë, ofrohet edhe programi një-vjeçar 
i Akademisë së Bankierëve, ku, pjesëmarrësit përzgjidhen me kujdes çdo vit. Deri më tani,  
22.5% e stafit tonë kanë diplomuar ose janë duke ndjekur njërën nga akademitë e ProCred-
it.

Gjatë vitit 2023 janë ofruar afërsisht 180 orë trajnimi për çdo punonjës.

Në vitin 2023, për trajnimin e punonjësve janë investuar 770,000 EUR.

25.

Banka ProCredit beson në profesionalizmin dhe shërbimet e cilësisë së lartë që punonjësit tanë u 
ofrojnë klientëve. Prandaj këmbëngulim të jemi transparentë gjatë komunikimit me klientë, por 
edhe gjatë komunikimit të punonjësve tonë me njëri-tjetrin. Secili nga punonjësit tanë, që nga dita 
e parë e punës në ProCredit, informohet se çka ofrohet për ta, si mund të zhvillohen profesionalisht 
dhe të avancojnë në karrierë. Kjo arrihet duke ndjekur me përpikëri parimet që ia kemi vendosur 
vetes:

Me të gjitha këto sisteme të lartpërmendura tashmë në funksion, viti 2024 është planifikuar të jetë 
viti gjatë të cilit Banka ProCredit do të fokusohet tek rritja e aktiviteteve për stafin, promovimi i 
mirëqenies së punonjësve, rekrutimit dhe rritja e investimeve në trajnimet lokale dhe të përg-
jithshme të sistemuara tashmë në Bankën tonë. Ne i kemi të hapura dyert tona për të gjithë të rinjtë 
e interesuar, pavarësisht sferës së arsimimit të tyre, por që janë të gatshëm të na bashkohen dhe që 
përmbushin kriteret tona strikte të rekrutimit, kryesisht në pozita si Këshilltarë për Klientë Biznesi, 
Këshilltarë për Klientë Privatë dhe Analistë të Riskut Kreditor. Kemi qenë gjithnjë dhe vazhdojmë të 
jemi bankë e cila u jep mundësinë të rinjve të cilët duan të qëndrojnë në Kosovë dhe ta ndihmojnë 
shoqërinë, të mësojnë, te fillojnë dhe ndërtojnë karrierën e tyre dhe të arrĳnë maksimumin e zhvil-
limit profesional. Kjo nuk do të ndryshojë asnjëherë, kjo është ADN-ja e Bankës ProCredit

Strukturë e
qartë e pagave

Kodi i
Mirësjelljes

Vlerësim
i punonjësve

Ne nuk japim bonuse. Në vend të tyre, ofrojmë pagë gjithëpërfshirëse në përputh-
je me strukturën transparente të pagave për të gjithë Grupin ProCredit që kombi-
non trajnime intensive, promovimet e brendshme dhe çka është më e rëndë-
sishmja, perspektivë afatgjatë për stafin tonë. Në këtë mënyrë, kolegët nuk e 
shohin njëri-tjetrin si rivalë, por më shumë si anëtarë të të njëjtit ekip. Po ashtu, 
kjo i bën punonjësit tanë të mos motivohen vetëm nga përfitimi financiar.

Të gjitha bankat e Grupit ProCredit kanë Kodin e Mirësjelljes të njëjtë, i cili është 
në dispozicion të të gjithë punonjësve tonë vetëm në gjuhen angleze, pasi duam 
të sigurohemi se të gjitha parimet thelbësore të tĳ janë të njëjta dhe jo të cenohen 
nga përkthimi. Ky nuk është thjesht një formalitet, një pyetësor i thjeshtë që nën-
shkruhet nga stafi ynë çdo vit. Kodi i Mirësjelljes përfaqëson kompasin tonë 
moral, na sfidon të mendojmë jashtë kornizave dhe të vëmë në pikëpyetje aspek-
tin etik të veprimeve tona të përditshme.

Punonjësit e Bankës ProCredit inkurajohen që t’i ndajnë mendimet, idetë, përsh-
typjet dhe shqetësimet e tyre. Prandaj, pavarësisht politikave të dyerve të hapura 
që kanë menaxherët tanë, prej një dekade kemi krĳuar edhe sistemin e vlerësimit 
të punonjësve. Ky sistem kombinon biseda me mbikëqyrësin direkt dhe punon-
jësit për performancën e tyre e cila mbahet dy herë në vit, si dhe biseda vjetore të 
punonjësve me menaxhmentin e lartë të bankës. Bisedat me punonjës ofrojnë 
mundësi për diskutim me punonjësit për tema specifike, po ashtu edhe për 
performancën dhe perspektivën e tyre. Bisedat informuese të stafit me menaxh-
mentin e lartë japin një pasqyrë më të gjerë institucionale. Qëllimi i të dy llojeve 
të bisedave me punonjësit është të shihet performanca e tyre, në aspektin kuali-
tativ dhe kuantitativ, dhe të krĳohet mundësia për secilin punonjës që të diskuto-
jë për progresin, pritshmëritë dhe mundësitë e mëtejshme për zhvillim.


































































































































